
ზოგადი ინფორმაცია რესურსის შესახებ  

თემის დასახელება: ატომის მოდელები, შედგენილობა 

რესურსები: საკითხავი მასალა, სამუშაო ფურცლები, ატომის მოდელების 

განვითარების ისტორიის ამსახველი პოსტერები (ვიზუალური მასალა) 

ავტორი: ნათია არაბული 

მიზანი: ატომის მოდელების განვითარების ისტორიის გაცნობა, ატომის 

შედგენილობის დადგენა 

სამიზნე ჯგუფი - საშუალო და საბაზო საფეხურის მოსწავლეები 

ანოტაცია: 

ატომის თემაზე წარმოდგენილია რამდენიმე რესურსი: 

 საკითხავი მასალა: განხილულია ყველა მნიშვნელოვანი ეტაპი ატომის 

მოდელების განვითარების ისტორიაში - საიდან დაიწყო, როგორ განვითარდა 

და რატომ; გაანალიზებულია თითოეული მოდელის მნიშვნელობა, მათი 

დადებითი და უარყოფითი მხარეები.   

როგორ გამოვიყენოთ საგაკვეთილო პროცესში? 

რეკომენდაცია მასწავლებელს: მოსწავლეები დამოუკიდებლად უნდა გაეცნონ 

აღნიშნულ მასალას წყვილებში ან ჯგუფებში მუშაობისას და შემდეგ გაიმართოს 

დისკუსია, სადაც იმსჯელებენ წაკითხულ მასალაში არსებულ გასაგებ და ბუნდოვან 

საკითხებზე. 

 სამუშაო ფურცლები - მოსწავლეთა დამოუკიდებელი მუშაობისთვის 

წარმოდგენილია 4 სამუშაო ფურცელი.  

როგორ გამოვიყენოთ საგაკვეთილო პროცესში? 

რეკომენდაცია მასწავლებელს: 

სამუშაო ფურცლებში მოცემულ აქტივობებს მოსწავლეები შეასრულებენ 

დამოუკიდებლად, საკითხავი მასალის გულდასმით გაცნობის შემდეგ. მასწავლებელი 

არის დამკვირვებლის როლში და ერთვება მხოლოდ აუცილებლობის შემთხვევაში. ეს 

არის აქტიური, მოსწავლეზე ორიენტრებული სწავლების მიდგომა. 

 

 ატომის მოდელების პოსტერები: წარმოდგენილია რამდენიმე ინტერნეტ-

რესურსი, სადაც სქემატურად არის ნაჩვენები ატომის მოდელების განვითარების 

ქრონოლოგია. 

როგორ გამოვიყენოთ საგაკვეთილო პროცესში? 



რეკომენდაცია მასწავლებელს: 

ამ აქტივობის შესასრულებლად მასწავლებელი აცნობს მოსწავლეებს, მკაფიოდ და 

გასაგებად, ინსტრუქციას შესასრულებელი სამუშაოს შესახებ.  

ინსტრუქცია: დაყავით მოსწავლეები ჯგუფებად, დაურიგეთ თითო-თითო მოდელი, 

მიეცით გარკვეული დრო (5-10 წუთი) პოსტერების გასარჩევად და შემდეგ თითოეულმა 

ჯგუფმა იმსჯელოს პოსტერზე წარმოდგენილ ინფორმაციაზე, ჯგუფებმა შეადარონ 

ერთმანეთს სხვადასხვა პოსტერზე მოცემული ინფორმაცია, იმსჯელონ ინფორმაციებს 

შორის მსგავსება-განსხვავებაზე. მუშაობის ფორმა - ჯგუფური.  

კატეგორია:  საკითხავი მასალა თანდართული სამუშაო ფურცლებითა და პოსტერებით 

 



  
 

 
 
 
 
 

 
 
 
 

 
 
 

 
 

   

  

 

 
 
 
 

 

 
 

 
 
 









 


